ՆԱԽԱԳԻԾ

ՈՐՈՇՈւՄ

ՙ__՚_____________2018 թ. N ____-Ա
ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ
           Հիմք ընդունելով Հայաստանի Հանրապետության քաղաքացիական օրենսգրքի 685, 688-րդ հոդվածները, <Պետական ոչ առևտրային կազմակերպությունների մասին> Հայաստանի Հանրապետության օրենքի 5-րդ հոդվածի 2-րդ կետը` Հայաստանի Հանրապետության կառավարությունը   ո ր ո շ ու մ է.

1. Հայաստանի Հանրապետության կառավարությանն առընթեր պետական գույքի կառավարման վարչության տնօրինության Երևան քաղաքի Սողոմոն Տարոնցի փողոց 11 հասցեում գտնվող շենքի 1-ին և 2-րդ հարկերից 157 300 000 ՀՀ դրամ գնահատված արժեքով 848.2 քառ.մետր մակերեսով տարածքը (այսուհետ՝ տարածք) հետ վերցնել Երևանի քաղաքապետարանի ենթակայության <Երևանի N 110 հիմնական դպրոց> պետական ոչ առևտրային կազմակերպությունից և անհատույց անժամկետ օգտագործման իրավունքով հանձնել <Ռաֆայել Վահանյանի շախմատի մանկապատանեկան մարզադպրոց> համայնքային ոչ առևտրային կազմակերպությանը (գտնվելու վայրը՝ Ս. Տարոնցի փող. 11, Շենգավիթ 0055, Երևան, Հայաստան) (այսուհետ՝ Կազմակերպություն):  

      2. Հայաստանի Հանրապետության կառավարությանն առընթեր պետական գույքի կառավարման վարչության պետին՝ սույն որոշումն ուժի մեջ մտնելուց հետո, երկամսյա ժամկետում,  Կազմակերպության հետ կնքել սույն որոշման 1-ին կետում նշված տարածքի անհատույց օգտագործման պայմանագիր (այսուհետ՝ պայմանագիր)՝ դրանում նախատեսելով, որ պայմանագրի նոտարական վավերացման և պայմանագրից ծագող գույքային իրավունքների պետական գրանցման ծախսերը ենթակա են իրականացման Կազմակերպության միջոցների հաշվին:

ՏԵ Ղ Ե Կ Ա Ն Ք

<ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Երևանի քաղաքապետարանը N 01/20-17074 գրությամբ դիմել է ՀՀ կառավարությանն առընթեր պետական գույքի կառավարման վարչություն՝ <Երևանի քաղաքապետարանի ենթակայության <Երևանի N 110 հիմնական դպրոց> պետական ոչ առևտրային կազմակերպությանն ամրացված Երևան քաղաքի Սողոմոն Տարոնցի 11 հասցեում գտնվող շենքից Երևան համայնքի ենթակայության <Ռաֆայել Վահանյանի շախմատի մանկապատանեկան մարզադպրոց> համայնքային ոչ առևտրային կազմակերպությանը անհատույց, անժամկետ օգտագործման իրավունքով տարածք տրամադրելու խնդրանքով՝ միաժամանակ ներկայացնելով տրամադրվող տարածքի վերաբերյալ անհրաժեշտ տեղեկատվությունը /տարածքի գնահատման վերաբերյալ հաշվետվությունը և լիցենզավորված կազմակերպության կողմից կատարված չափագրումը/:

ՀՀ կառավարությանն առընթեր պետական գույքի կառավարման վարչությունը կարևորելով շախմատի մանկապատանեկան մարզադպրոցների դերը երեխաների զարգացման գործում մշակել է <Տարածք հետ վերցնելու և անհատույց օգտագործման իրավունքով հանձնելու մասին> ՀՀ կառավարության որոշման նախագիծը: 

ՏԵՂԵԿԱՆՔ
Այլ իրավական ակտերում կատարվող փոփոխությունների կամ լրացումների վերաբերյալ
<Տարածք հետ վերցնելու և անհատույց օգտագործման իրավունքով հանձնելու մասին> Հայաստանի Հանրապետության կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չկա:
ՏԵՂԵԿԱՆՔ
Պետական կամ տեղական ինքնակառավարման մարմինների բյուջեներում ծախսերի և եկամուտների ավելացման կամ նվազեցման վերաբերյալ
<Տարածք հետ վերցնելու և անհատույց օգտագործման իրավունքով հանձնելու մասին> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
ՏԵՂԵԿԱՆՔ

<Տարածք հետ վերցնելու և անհատույց օգտագործման իրավունքով հանձնելու մասին> ՀՀ կառավարության որոշման նախագծի վերաբերյալ շահագրգիռ նախարարություններից ստացված առարկությունների և առաջարկությունների վերաբերյալ 

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Երևանի քաղաքապետարան 30.01.2018թ. թիվ 01/7-5316հ
ՀՀ կառավարությանն առընթեր

 անշարժ գույքի կադաստրի

 պետական  կոմիտե

31.01.2018թ. թիվ ՄՍ/502-18

ՀՀ ֆինանսների նախարարություն             02.02.2018թ.    
 թիվ  01/9-5/1683-18

	1.Առաջարկվել է ՀՀ ԿԱ պետական գույքի կառավարման վարչության և <Երևանի N 110 հիմնական դպրոց> ՊՈԱԿ-ի միջև կնքված անհատույց օգտագործման պայմանագրի առկայության դեպքում Որոշման նախագծում այդ մասով նախատեսել համապատասխան կարգավորում, իսկ եթե ոչ, ապա նախագծի վերաբերյալ առաջարկություններ և դիտողություններ չկան: 
1. Որոշման նախագծի վերաբերյալ առաջարկություններ  և առարկություններ չկան
1.Առաջարկվել է Որոշման նախագծի քննարկմանն անդրադառնալ ստորև նշված հարցերի հիմնավոր պարզաբանումների առկայության պարագայում.

     -  Որոշման նախագծի հիմնավորումներից պարզ չէ, թե գույքը որքան ժամանակ է և մինչ օրս ինչ իրավունքով (հիմունքներով) է զբաղեցվել <Ռաֆայել Վահանյանի շախմատի մանկապատանեկան մարզադպրոց> ՀՈԱԿ-ի կողմից, 
      -ինչով է պայմանավորված այդ տարածքների անհատույց օգտագործման իրավունքով տրամադրումը,
      - բացակայում են տրամադրվող տարածքի մակերեսի չափի անհրաժեշտության վերաբերյալ համապատասխան հիմնավորումները:

	ՀՀ ԿԱ պետական գույքի կառավարման վարչության և <Երևանի N 110 հիմնական դպրոց> ՊՈԱԿ-ի միջև ոչ բնակելի տարածքի անհատույց օգտագործման պայմանագիր դեռևս չի կնքվել:
Քննարկվող տարածքի տրամադրումը բխում է <Ռաֆայել Վահանյանի շախմատի մանկապատանեկան մարզադպրոց> ՀՈԱԿ-ի ուսումնամարզական գործընթացին մասնակից 400 պատանի շախմատիստների համար պատշաճ մակարդակով պայմաններ ապահովելու և տարածքի նպատակային օգտագործման ու պահպանման անհրաժեշտությունից:

	


